
খেলা

রাজর্ষি গাঙ্গুলি

আর পাচঁটা গড়পড়তা বাঙালি ছেলের 
মত�োই ছ�োট থেকে ফুটবল প্রেম। 
ভাল ফুটবলার হিসেবে পরিচিতি 
ছিল স্থানীয় মহলে। তারপর পড়তে 
যাওয়া ভুবনেশ্বরের নামী বেসরকারি 
ইঞ্জিনিয়ারিং কলেজে। ‌ইলেকট্রনিক্স 
এবং টেলিকমিউনিকেশন ইঞ্জিনিয়ারিং 
পড়তে পড়তেও পুর�োদমে ফুটবল 
চালিয়ে যাওয়া। সেই ইঞ্জিনিয়ারিং 
কলেজের হয়ে বিশ্ববিদ্যালয় স্তরে 
প্রতিনিধিত্ব করা। কিন্তু প্রথমে ক�োমরের 
চ�োট এবং তারপর ক্যাম্পাসিংয়ে চাকরি 
পেশাদার ফুটবলার হওয়ার স্বপ্নটা আর 
সত্যি করতে দেয়নি গড়িয়ার 
শুভাগত রায়ের। প্রায় 
এক দশকের বেশি 
সময় ধরে বিভিন্ন 
নামী বহুজাতিক 
সংস্থায় কাজ 
করেছেন এই 
আইটি কর্মী। 
আর সঙ্গে 
চেষ্টা করছেন 
ফুটবলার 
হতে না পারার 
আক্ষেপ মেটান�োর। 
শুরু করেছিলেন এএফসি ডি ক�োচিং 
লাইসেন্স দিয়ে। তারপর এগ�োতে 
এগ�োতে শুভাগত এখন এএফসি এ 
লাইসেন্স ক�োচ। শেষ কয়েক বছর ধরে 
ক�োচিং করাচ্ছেন কলকাতা ফুটবলে। 
কাজ করেছেন ভিন রাজ্যের ক্লাবেও।

কিন্তু আইটির চাকরি মানেই বেশ 
চাপ। অফিসের কাজ সামলে ফুটবলার 
তৈরি করার লড়াই কতটা সম্ভব? 
সদ্য এ লাইসেন্স পাশ করা শুভাগত 
বলছিলেন, ‘‌আপাতত আমার নাইট 
শিফটে কাজ চলছে। মাঝে মাঝে অফিস 
যেতে হয়। আবার মাঝে মাঝে বাড়ি 

থেকেই কাজ করি। সারাদিনে বেশ 
কিছুটা সময় পাই। পুর�ো সময়টাই 
দিই ময়দানে। ফুটবলার হওয়ার 
স্বপ্ন ত�ো পূরণ হয়নি। তাই নতুন 
ফুটবলার তৈরি করে, সেই আক্ষেপ 
মেটাতে চাই।’‌ ২০১৯ সালে কাজ 
করেছেন ম�োহনবাগান জুনিয়রে। 
তারপর ইস্টবেঙ্গলের অনূর্ধ্ব ১৫ দলের 
সহকারী প্রশিক্ষক। পরে ক�োচিংয়ের 
দায়িত্ব সামলেছেন কলকাতা লিগের 
বিভিন্ন ডিভিশনে। শেষবার ক�োচিং 
করেছেন ইস্টার্ন রেলে। সদ্য কাজ 
করেছেন বাংলার যুব দলের সহকারী 
প্রশিক্ষক হিসেবে। 

অফিস এবং ক�োচিং একসাথে 
সামলান�ো যথেষ্ট চ্যালেঞ্জিং। 

শুভাগত বলছেন, 
‘‌পরিবারের 

সহায়তা প্রচণ্ড 
পাই। নাহলে 
এটা হত�ো 
না।’‌ আপাতত 
এএফসি প্রো 
লাইসেন্স 

করার কথা 
ভাবছেন না 

তিনি। ‘‌ভারতীয় 
ফুটবলের বেশিরভাগ 

লিগে যে লাইসেন্স প্রয়োজন তা আমি 
ইতিমধ্যেই করে ফেলেছি। পরবর্তীতে 
যদি কখনও আইএসএলের ক�োচিংয়ে 
যুক্ত হওয়ার সুয�োগ পাই তখন 
প্রো লাইসেন্স অবশ্যই করব। তবে 
আপাতত কলকাতা লিগের প্রিমিয়ার 
ডিভিশনে ক�োচিং করান�োর দিকে 
তাকিয়ে রয়েছি।’‌ বিভিন্ন ক্লাবে 
ক�োচিং করান�োর পাশাপাশি নিজেদের 
অ্যাকাডেমিতে ফুটবলার তৈরির 
কাজ করেন শুভাগত। ‘‌ইঞ্জিনিয়ার 
ক�োচের’‌ হাত ধরে সেখানে তৈরি 
হচ্ছে আগামী।

আজকাল কলকাতা স�োমবার ১৯ মে ২০২৫

আজকালের প্রতিবেদন

অনরূ্ধ্ব ১৯ সাফ ফুটবল চ্যাম্পিয়নশিপের 
লিগের দুই ম্যাচে যত সহজে জয় পেয়েছিল 
ভারতীয় দল, ফাইনালে বাংলাদেশের বিরুদ্ধে 
সেটা হল না। বলা ভাল, এদিন ভারতীয় 
ফুটবলারদের স্বাভাবিক খেলাটাই খেলতে 
দিল না পড়শি দেশ। তবে শেষ হাসি হাসল 
ভারতই। নির্ধারিত সময়ে নয়, টাইব্রেকারে 
হল ম্যাচের যবনিকাপতন। অরুণাচল 
প্রদেশের গ�োল্ডেন জুবিলি স্টেডিয়ামে 
টাইব্রেকারে ৪-‌৩ ব্যবধানে বাংলাদেশকে 
হারিয়ে সাফ চ্যাম্পিয়ন ভারতের ছ�োটরা।

এদিন ম্যাচের শুরুতেই এগিয়ে 
যায় ভারত। নেপথ্যে দলের অধিনায়ক 
সিঙ্গামায়ুম সামি। প্রায় মাঝমাঠ থেকে নেওয়া 
তঁার ফ্রিকিক সরাসরি বাংলাদেশের জালে 
জড়িয়ে যায়। কিন্তু গ�োল করে বিপক্ষের 
ওপর আরও ঝঁাপিয়ে পড়ার বদলে হঠাৎ 
করেই রক্ষণাত্মক হয়ে যায় বিবিয়ান�ো 
ফার্নান্ডেজের ছেলেরা। এই সযু�োগে খেলার 
রাশ নিজেদের দখলে নেয় বাংলাদেশ।

বিরতির পর সমতাও ফেরায় তারা। 
৬১ মিনিটে গ�োল করেন তাদের সুপার 
সাব জয় আহমেদ। এরপরও বাংলাদেশ 
লাগাতার আক্রমণ বজায় রেখেছিল। 

উল্টোদিকে, ভারতও মরণপণ লড়াই করে 
তাদের তেকাঠিতে আর বল ঢুকতে দেয়নি।

৯০ মিনিটে খেলার নিষ্পত্তি না 
হওয়ায় ম্যাচ টাইব্রেকারে গড়ায়। সেখানে 
বাংলাদেশ প্রথম ৩টি শট জালে জড়ালেও 
বাকি দুটিতে ব্যর্থ হয়। অন্যদিকে, 
ভারত ৫টির মধ্যে ৪টিতেই গ�োল করে 
জিতে নেয় সাফ কাপ। আগের তিনটি 
ম্যাচের মত�ো এদিনও ঘরের ছেলেদের 
সমর্থনে গ্যালারি ভরিয়েছিলেন ভারতীয় 
সমর্থকরা। সাফ চ্যাম্পিয়ন হয়ে সেই 
সমর্থকদের পাল্টা উপহার দিলেন নীল 
জার্সির দামাল ছেলেরা।

আজকালের প্রতিবেদন 

আগামী বছরের দল গঠন করতে নেমে 
ইস্টবেঙ্গল রিক্রু টারদের পাখির চ�োখ 
রক্ষণ সংগঠনে। তিন ভারতীয় ডিফেন্ডার 
অভিষেক সিং, মেহতাব সিং এবং রাহুল 
ভেকের মধ্যে দুজনকে চুক্ তিবদ্ধ করতে 
আপ্রাণ চেষ্টা চালাচ্ছে ইস্টবেঙ্গল। 
এছাড়াও তালিকায় রয়েছেন আরও 
দুই ভারতীয় ডিফেন্ডার। পরিকল্পনা খুব 
সহজ। যাতে প্রয়োজনে সম্পূর্ণ ভারতীয় 
রক্ষণ নিয়ে পুর�োদস্তুর আক্রমণে যাওয়া 
যায়। আপাতত একজন ভাল মানের 
বিদেশি ডিফেন্ডার সই করান�োই লক্ষ্য 
ইস্টবেঙ্গলের। আগামী সপ্তাহের মধ্যে 
বিষয়টি স্পষ্ট হতে পারে। প্যালেস্তাইনের 
ডিফেন্সিভ মিডফিল্ডার মহম্মদ‌ রশিদকে 
ইতিমধ্যেই চুক্ তিপত্র পাঠিয়ে দিয়েছে 
ইস্টবেঙ্গল। বড়সড় চেহারার একজন টাফ 
বিদেশি ডিফেন্সিভ মিডফিল্ডার থাকলে 
রক্ষণের উপর চাপ যে অনেকটাই কম 
পড়বে তা বলাই বাহুল্য। ইস্টবেঙ্গল 
এবং ইমামি কর্তারা বারবার বলছেন 
এ বছর চ্যাম্পিয়ন হওয়ার মত�োই 
দল তৈরি হবে। বাস্তবেও আপাতত 
ইস্টবেঙ্গলের দল গঠনে অর্থের 
কার্পণ্য দেখা যাচ্ছে না। এডমুন্ড 
লালরিনডিকার পর আরও অন্তত 
তিন ভারতীয় ফু টবলারকে ট্রান্সফার 
ফি দিয়ে নেওয়ার চেষ্টা করছে লাল–
হলুদ। সল ক্রেসপ�োকে নিয়ে সিদ্ধান্ত  
নিয়ে নিলেও দিমিত্রিয়স 
দিয়ামানতাক�োসকে ছাড়ার বিষয়টি নিয়ে 
ইস্টবেঙ্গল এখনও দ�োলাচলে। কারণ 
সেক্ষেত্রে বিপুল পরিমাণ ক্ষতিপূরণ 
গুনতে হবে ইস্টবেঙ্গলকে।‌

‌আজকালের প্রতিবেদন

এএফসি এশিয়ান কাপ ক�োয়ালিফায়ার পর্বের গুরুত্বপূর্ণ 
ম্যাচে ১০ জুন হংকংয়ের মুখ�োমুখি হবে ভারতীয় ফুটবল 
দল। তার আগে আর একটি আন্তর্জাতিক প্রীতি ম্যাচে অংশ 
নেবেন সুনীলরা থাইল্যান্ডের বিরুদ্ধে ৪ জুন হংকং ম্যাচের 
প্রস্তুতি হিসেবে। এই দুটি ম্যাচকে সামনে রেখে রবিবার 
থেকে কলকাতায় জাতীয় ফুটবল শিবির শুরু হয়েছে। 
ফুটবলাররা সকলে জড়�ো হলে স�োমবার থেকে অনুশীলনে 
নামার পরিকল্পনা রয়েছে ভারতীয় দলের চিফ ক�োচ মান�োল�ো 
মারক�োয়েজের। বাংলাদেশের বিরুদ্ধে ঘরের মাঠে প্রথম 
ম্যাচে গ�োলশূন্য ড্র করায় বেশ চাপে আছে মান�োল�ো ও তাঁর 
ফুটবলাররা। হংকং ম্যাচ না জিতলে সেটা আরও বাড়বে। 

এদিকে, কলকাতায় জাতীয় শিবিরে য�োগদানের আগে 
বেঙ্গালুরুতে চলা ভারতীয় মহিলা ফুটবল দলের শিবির ঘুরে 
এলেন সুনীল ছেত্রি। আসন্ন দুটি আন্তর্জাতিক প্রীতি ম্যাচ ও 
এএফসি মহিলা এশিয়ান কাপ ক�োয়ালিফায়ার ম্যাচের জন্য 
ফুটবলারদের উৎসাহ দিলেন ভারতীয় পুরুষ দলের অধিনায়ক 

সুনীল। তাঁকে সামনে পেয়ে, তাঁর কথা শুনে উজ্জীবিত 
মহিলা ফুটবলাররা। ক�োচ ক্রিসপিন ছেত্রির তত্ত্বাবধানে 
মহিলা দলের ফুটবলাররা প্রস্তুতি সারছেন বেঙ্গালুরুর  
পাড়ুক�োন-‌দ্রাবিড় সেন্টার ফর এক্সেলেন্সে। সুনীলের হাতে 
মহিলা ফুটবলাররা নিজের সই করা জার্সি তুলে দেন। ২৯ মে 
ও ৩ জুন উজবেকিস্তানের বিপক্ষে দুটি প্রস্তুতি ম্যাচ খেলবেন 
তাঁরা এএফসি মহিলাএশিয়ান কাপ ক�োয়ালিফায়ার ম্যাচের 
আগে। এই পর্বে ভারতীয় মহিলা দলের লড়াই রয়েছে 
মঙ্গোলিয়া(‌২৩ জুন)‌, টিম�োর লেস্টে(‌২৯ জুন)‌, ইরাক(‌ ২ 
জুলাই)‌, ও থাইল্যান্ডের(‌ ৫ জুলাই)‌ বিরুদ্ধে।  

শিবিরে ভারতের মহিলা ফুটবলারদের মুখ�োমুখি হয়ে 
সুনীলের প্রতিক্রিয়া, ‘‌ একটা অসাধারন অভিজ্ঞতা। এর 
আগেও আমি শিবিরে এসেছি। এবার দেখছি অনেক নতুন 
মুখ। সত্যি বুঝছি, আমার বয়স বাড়ছে। ক�োচের থেকে 
ইতিবাচক বার্তাই পেলাম। ফুটবলারদেরও বেশ চনমন 
লেগেছে। সামনে দুটি আন্তর্জাতিক প্রীতি ম্যাচ খেলবে 
ওরা। ওদের জন্য একটাই পরামর্শ, খ�োলা ও খুশি মনে 
খেলা দুট�ো যেন উপভ�োগ করে, মাঠে নেমে সেরা দেয়।’‌ ‌

সায়ন গুপ্ত

গতবার থেকে কলকাতা লিগে প্রথম 
একাদশে চার জন ভূমি পুত্রকে খেলান�ো 
বাধ্যতামূলক করেছিল আইএফএ। 
সংখ্যাটা এবার সাত জন করতে বদ্ধপরিকর 
ছিল বাংলা ফু টবলের নিয়ামক সংস্থা। 
সেই লক্ষ্যে তারা পুর�োপুরি সফল, বলা 
যাবে না। কারণ, সংখ্যাটা বেড়ে চারের 
জায়গায় পাচঁ হয়েছে। তবে প্রিমিয়ার 
ডিভিশনের ক্লাবগুলিকে অন্তত ১৫ জন 

ভূমি পুত্র নথিভুক্ত করান�ো বাধ্যতামূলক 
করে পাল্টা চালও দিয়েছে আইএফএ। 

বাংলার ফু টবলারদের সুয�োগের 
পরিধি বাড়ান�োই লক্ষ্য। গতবার এই 
নিয়ম বলবৎ করার সুফল হাতে–নাতে 
পাওয়া গিয়েছে। সঞ্জয় সেনের প্রশিক্ষণে 
বাংলা দীর্ঘসময় পর সন্তোষ ট্রফি চ্যাম্পিয়ন 
হয়েছে। লিগে বাংলার ছেলেরা নিয়মিত 
ভাবে খেলার সুয�োগ পাওয়ায় ফু টবলার 
বাছতেও সুবিধা হয়েছে। তাই প্রতি 
বছর ভূমি পুত্রের সংখ্যা বাড়ান�োর 

মডেলকে অনুসরণ করে এগ�োতে চাইছে 
আইএফএ। সঙ্গে খেলার মান যাতে বজায় 
থাকে, সেই দিকেও নজর রাখতে হচ্ছে। 
পাশাপাশি ফু টবলারদের আর্থিক দিকটি 
ত�ো রয়েইছে। ক�োটা বেধঁে দেওয়ায় 
তাদঁের উপার্জনের পরিমাণ বেড়েছে। 

এটা মদু্রার এক পিঠ হলে এর উল্টো 
পিঠও রয়েছে। 

ময়দানে কান পাতলে ‘‌ঝ�োপ বুঝে 
ক�োপ মারা’‌র প্রবাদ শ�োনা যাচ্ছে। বাংলার 
প্রথম সারির ত�ো বটেই, মাঝারি মানের 

ফু টবলাররাও নাকি সুয�োগ বুঝে এমন 
দর হাকঁছেন যে, চ�োখ কপালে উঠছে 
তথাকথিত কিছ ুছ�োট ক্লাবের কর্তাদের। 
একাংশের অভিয�োগ, ফু টবলারদের 
চাহিদা বাড়লেও ক্লাবগুল�োর বাজেট 
একই রয়েছে। এতে ভাল দল ত�ো দূরের 
কথা, লড়াই করার মত�ো দল গড়তেই 
হিমশিম অবস্থা। 

এর পাল্টা যুক্তিও ছুড়ছে অন্য পক্ষ। 
তাদঁের বক্তব্য, ‘‌ফেল�ো কড়ি, মাখ�ো 
তেল’‌। রাজ্যের ফু টবলাররা বেশি উপার্জন 

করলে ক্ষতি কী? প্রিমিয়ারে এখন বাংলার 
তিন প্রধানের বাইরেও এমন কিছ ুক্লাব 
(ইউনাইটেড কলকাতা এসসি, সুরুচি 
সঙ্ঘ, শ্রীভূমি  ইত্যাদি) এসেছে, যারা 
ফু টবলারদের দাবি মেটান�োর আর্থিক 
ক্ষমতা রাখে। যাদের সেই সামর্থ্য নেই, 
তারা স্কাউট করুক। এটাই ত�ো রীতি। 

এই নিয়ে যুক্তি, পাল্টা যুক্তি চলছে। 
চলবে। তবে বঙ্গ ফুটবল যাদের জন্য, সেই 
বাংলার ফু টবলাররা যে উপকৃত হচ্ছে, 
তা বলার অপেক্ষা রাখে না।‌

সাফ চ্যাম্পিয়ন ভারত

আক্ষেপ মেটাচ্ছেন 
‘‌ইঞ্জিনিয়ার ক�োচ’‌ 

রক্ষণ 
মজবুতে 

জ�োর দিচ্ছে 
ইস্টবেঙ্গল

মান�োল�োদের প্রস্তুতি শুরু

‌লিগে ভূমিপুত্রদের নিয়ে ময়দানি কড়চা

অনূর্ধ্ব ১৯ সাফ ফু টবল চ্যাম্পিয়ন হওয়ার পর উৎসবে মাতলেন ভারতীয় দলের ফু টবলাররা। ছবি: এক্স

  চ্যাম্পিয়ন আলকারাজ
ইতালিয়ান ওপেনে চ্যাম্পিয়ন স্প্যানিশ টেনিস খেল�োয়াড় 
কার্লোস আলকারাজ। প্রতিপক্ষ ইতালির ইয়ানিক 
সিনারকে ৭–৬ (‌৭/‌৫)‌, ৬–১ সেটে হারিয়ে দিয়েছেন 
আলকারাজ। ড�োপিংয়ের কারণে ৩ মাসের নির্বাসনের পর 
ক�োর্টে ফিরেছিলেন সিনার। কিন্তু প্রত্যাবর্তন সুখের হল না।

  মণিকা, মানব জয়ী
দ�োহায় বিশ্ব টেবিল টেনিসে মহিলা সিঙ্গলসে জিতলেন 
মণিকা বাত্রা। ৪–০ ফলে হারিয়েছেন নাইজেরিয়ার 
প্রতিদ্বন্দ্বীকে। পুরুষ সিঙ্গলসে মানব ঠক্কর ৪–১ হারিয়েছেন 
কিউয়ি প্রতিদ্বন্দ্বীকে। তবে প্রথম রাউন্ডে হংকংয়ের 
প্রতিদ্বন্দ্বীর কাছে হেরে গিয়েছেন অঙ্কুর ভট্টাচার্য।  

ইস্টবেঙ্গলের ৮ গ�োল
এআইএফএফ অনরূ্ধ্ব ১৫ জুনিয়র লিগে বড় জয় ইস্টবেঙ্গলের। রবিবার জেআরডি টাটা 
স্টেডিয়ামে ইস্টবেঙ্গল ৮–১ হারিয়েছে আরকেএম এফএ–কে। শিশির সরকারের হ্যাটট্রিক। 
শেখ ইমরান আলির ২। বাকি গ�োল অভ্র দে, রমিত দাস, রিম�ো সাহার।


